
    1. Անհրաժեշտությունը
Նախագծի ընդունումը պայմանավորված է ՀՀ մարզերում կարկտահարությունից, ցրտահարությունից, սելավներից տուժած համայնքների բնակիչներին աջակցելու անհրաժեշտությամբ:
Հայաստանի Հանրապետության կառավարության վերոհիշյալ որոշման նախագծի անհրաժեշտությունը բխում է ՀՀ կառավարության 03.08.2017թ նիստի 29.7/[416572]-17 N 33 արձանագրության քաղվածքի 1-ին կետի հանձնարարականի ապահովման անհրաժեշտությունից:

            2. Ընթացիկ իրավիճակը և խնդիրները
   2017 թվականի ընթացքում ՀՀ մարզերում տարերային աղետներից  (կարկտահարություն, ցրտահարություն, սելավներ) տուժել են շուրջ  75 համայնքների (բնակավայրերի) 10400 բնակիչներ: 
   Անհրաժեշտություն է առաջացել փոխհատուցել ՀՀ մարզերի տուժած համայնքների հողօգտագործողներին` 2017 թվականի հողի հարկը, որի համար կպահանջվի 104,669.5 hազ. դրամ: 
ՀՀ կառավարության 03.08.2017թ նիստի 29.7/[416572]-17 N 33 արձանագրության քաղվածքի 1-ին կետի հանձնարարականն ապահովելու նպատակով ՀՀ ԷԵԲՊՆ ջրային տնտեսության պետական կոմիտեն մշակել է ձևաչափ և այն ՋՕԸ-երի միջոցով համապատասխանեցրել է ՀՀ մարզպետարարանների հետ: ՀՀ Արմավիրի, Արագածոտնի, Լոռու, Սյունիքի և Տավուշի մարզերում 2017 թվականի ընթացքում կարկտահարությունից տուժած համայնքների բնակիչներին 2017 թվականին օգտագործած ոռոգման ջրի դիմաց ունեցած պարտավորությունների մարման նպատակով, տարերային աղետներից տուժած ջրօգտագործողների ցուցակի համաձայն՝ ըստ վերջիններիս նկատմամբ ձևավորված ոռոգման ջրամատակարարման հասույթի գումարը կազմել է 405,590.1 հազար դրամ: Այս խնդրի լուծման նպատակով առաջարկվում է ՀՀ կառավարության պահուստային ֆոնդից Հայաuտանի Հանրապետության Արագածոտնի, Արմավիրի, Լոռու, Սյունիքի և Տավուշի մարզպետարաններին հատկացնել 405,590.1 հազար դրամ, որը պետք է վճարվի համապատասխան ջրօգտագործող ընկերություններին (<<Արմավիր>>, <<Արագածոտն>>, <<Լոռի>>, <<Շենիկ>>, Տավուշ>>, <<Սյունիք>> և <<Թալին>>)՝ համապատասխան համայնքների ղեկավարների և ջրօգտագործող ընկերությունների կողմից համատեղ կազմված՝ 2017 թվականին օգտագործված ոռոգման ջրի դիմաց պարտավորություններ ունեցող հողօգտագործողների ցուցակների հիման վրա:

	3. Կարգավորման նպատակը

       Բնագավառի քաղաքականությունը ՀՀ մարզերում առաջնային լուծում պահանջող հիմնախնդիրների լուծումն է:     
           4. Նախագծի մշակման գործընթացում ներգրավված ինստիտուտները և անձինք
[bookmark: _GoBack]   Նախագծի մշակումն իրականացվել է ՀՀ տարածքային կառավարման և զարգացման նախարարության և ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմերի կողմից։
            5. Ակնկալվող արդյունքը
   	ՀՀ մարզերի տարերային աղետներից  (կարկտահարություն, ցրտահարություն, սելավներ) տուժած համայնքների բնակիչներին աջակցություն:









Տ Ե Ղ Ե Կ Ա Ն Ք
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
